
SIULEQUT 

EA´p siunertaraa Kalaallit Nunaanni eqqumiitsuliornermik ingerlatsinerup siuarsarnissaa, 

aamma qularnaarumallugu innutaasut aqqutissiuunneqarnissaat siammasissumik aamma 

tamatigoortumik kalaallit eqqumiitsuliaannik neqerooruteqartoqarnissaa.  

Aningaasaliissutinik akuersissutigineqarunik agguaasarneq eqqumiitsuliornermut 

atorneqartussanik aningaasanut inatsisikkut, EA´p siulersuisuinut suliassaavoq 

pingaaruteqartoq isumagissallugu.  

 

INATSISIT 

EA malittarisassaqarpoq malinneqartunik ingerlatsinermi aammalu tapiissutinik 

tunniussisarnerni qinnuteqartunut, tak. ataaniittut: 

• Eqqumiitsuliornermik ingerlatsineq pillugu Inatsisartut inatsisaat nr. 11, ulloq 6. juni 

2016-imeersoq inatsisini tunngaviuvoq. 

• Kalaallit Nunaanni Eqqumiitsuliornermut Aningaasaateqarfik pillugu 

Namminersorlutik Oqartussat nalunaarutaat nr. 43, ulloq 13. august 2021-imeersoq. 

• Eqqumiitsuliornermik ingerlatsineq tamatuminngalu ingerlatitseqqiisarneq pillugit 

Namminersorlutik Oqartussat nalunaarutaat nr. 75, ulloq 21. december 2021-

imeersoq. 

Qinnuteqaatinik nalilersuisarneq pisarpoq, tak. inatsisit atuuttut, tunngavigalugit. 

 

NALUNAARUT 

Siulersuisut 

EA-mi siulersuisut ilaasortaqarput tallimanik Kalaallit Nunaanni najugalinnik, 

toqqarneqartunillu Kultureqarnermut Naalakkersuisumit, inassuteqaatit EPI-miit, 

Sulisitsisuniit aamma Katuamiit tunuliaqutaralugit.  

Siulersuisut ataatsimut sinniisuuffigissavaat piginnaasat eqqumiitsuliornermut, tapiissutinik 

ingerlatsinermut kiisalu aningaasaqarnikkut, aqutsinikkut aammalu inuussutissarsiornikkut 

sammiviit.  

Juni qaammat 2023 Vivi Sørensen siulersuisuniit tunuarpoq. Siulersuisuni ilaasortassamik 

nutaamik toqqaasoqareerneratigut EA-mi ilaasortanngorpoq Ane Marie Ottosen 

Eqqumiitsuliornikkut pinngorartitsisut ingerlatsisullu (EPI) sinnerlugu juli 2023-imi. 

Siulittaasup tulliatut nutaatut qinerneqarpoq Arnakkuluk Jo Kleist august 2023-imi.  

2023-ip naanerani siulersuisuni ilaasortaapput tulliuttut (toqqarneqarsimasut 2025 

ilanngullugu.):  

• Siulittaasoq: Julia Pars  

• Siulittaasup tullia: Arnakkuluk Jo Kleist 

• Siulersuisuni ilaasortaq: Jacob Froberg  

• Siulersuisuni ilaasortaq: Hans Jukku Noahsen 

• Siulersuisuni ilaasortaq: Ane Marie Ottosen 

Siulersuisut 2023-mi arfinileriarlutik ataatsimiipput, ilaatigut aningaasaateqarfimmut 

qinnuteqaatinik suliaqarfiusunik. Tamatuma saniatigut allanik ataatsimiinneqartarsimavoq 

siulersuisut aamma allattoqarfiup akornanni, kiisalu suleqatinik allanik.  

2023 -mi sulisut assigiinngitsut Kultureqarnermut Naalakkersuisoqarfimmi EA-mi 

allaffissornermik suliassat isumagisarisimavaat.  

 

Ingerlatsinerit 

2023 -mi EA´p ukiuisa appaat atorneqarpoq. Ukioq taanna aningaasaateqarfimmi 

killiliussat ilusissallu aaqqissuunneqarput, naak allattoqarfimmi arlaleriarluni 

taarsiisoqartaraluartoq. Suliatigut qularnaarneqarpoq EA-mut aalajaallisaaneq.  

2023 aallartinneqarpoq allattoqarfimmiit aamma siulersuisuniit misissuineq, periarfissanik 

allaffissanik Nuummi allami attartornissamut, EA´p Namminersorlutik Oqartussanut 

pitussimajunnaarnissaa anguniarlugu. Kisiannili unammilligassat assigiinngitsut 

peqqutigalugit allaffeqarfittut inissanik naleqquttunik nassaartoqanngilaq, tamatumalu 

saniatigut allaffissornikkut suliassat allat salliutittariaqarsimallutik.  

Siulersuisut 2023-mi nalinginnaasumik ataatsimiinnerit sisamat ingerlappaat, 

qinnuteqaatinik suliaqarfiusut. Tamatuma saniatigut sivikinnerusunik siulersuisuni 

ataatsimiittoqartarpoq allaffissornikkut apeqqutinik suliaqarfiusunik. Suleqatigiissitat 

minnerusut tamatuma saniatigut allattoqarfimmut qanimut suleqatiginnipput suliassanik 

assigiinngitsunik suliaqartarlutik, assersuutigalugu quppersakkamik 

aningaasaateqarfimmut ineriartortitsinermik.  

2023-mut pilersaarutaasimavoq suliassanik suliaqartarnermut atortorissaarummik 

ineriartortitsisoqarnissaa, tiguinnarlugit suliaqartarnermi nukiit annertuvallaat 

kukusinnaanerlu atorneqartarmata. Atortorissaarutissanut neqeroortitsisoqarpoq, kisiannili 

pisinissamut akit qaffasippallaarneri pissutigalugit, suliat kinguarsarneqarlutik. Naak 

misissuisoqaraluarpoq atortorissaarutisisinnaanermik aamma periarfissanik allanik, 

ajoraluartumik iluatsinneqanngilaq sulianik ingerlatsissummik digitaliusumik 

aaqqiissutissarsisinnaaneq 2023-mi. Aningaasartuutissaq taanna taamaattumik 2024-mut 

nuunneqarpoq.  

 

ANINGAASAQARNEQ 

EA ukiumoortunik nunatta karsianiit tapiissutisisarpoq, soorluttaaq suliffeqarfiit assigisaallu 

aningaasaateqarfimmut tapiissuteqarnissamut periarfissaqartut.  

EA´p suliai aningaasalersorneqartarput ukiumoortunik nunatta karsianiit tapiissutinit 

aningaasanut inatsimmi kontumiit 40.95.01 Tapiissutit allat eqqumiitsuliornermut aamma 

kulturimut (tapiissutitut aningaasaliissutit).  

Aningaasanut inatsimmi 2023-imut taamaasilluni Namminersorlutik Oqartussat 

aningaasaliissuteqarput 9.768.471kr. -nik tapiissutissanik.   

Suliniutinut tapiissutit 2023-mi aningaasaliissutigineqarput qinnuteqartunut 83 -nut katillugit 

5.724.964kr. -nik annertussusilinnik. Sulinissamut tapiissutinut 

aningaasaliissuteqartoqarpoq 2.597.166kr. -inik qinnuteqartunut 32-nut. 

Oqaatigineqassaaq sulinissamut tapiissutit taakkua ilaat 2024-mi akilerneqassammata.  

Taamaasilluni EA-miit 2023-mi ataatsimut aningaasaliissuteqartoqarpoq katillugit 

8.322.130kr. -nik eqqumiitsuliornermut.  

Suliniutinut tapiissutigineqartut aamma sulinissamut tapiissutit saniatigut 2023-mi 

ingerlatsinermut 304.193kr. -nik aningaasartuuteqartoqarpoq. Taakkunanngalu amerlanerit 

siulersuisuni ilaasortamut aamma immikkut ilisimasallit akissarsiaannut atorneqarput.     

Ukiumoortumik inerneruvoq sinneqartoorut 1.142.148kr., ingerlatsinermi 

atuinikinnerusoqarneratigut allaffeqarfimmik attartornerup kinguartinneqarneratigut aamma 

suliassanik ingerlatsissutissamik atortorissaarutip kinguartinneqarneratigut.  

 

QINNUTEQAATIT AAMMA ANINGAASALIISSUTIT 

Tapiissutinik assigiinngitsunik marlunnik qinnuteqartoqarsinnaavoq EA-miit: Suliniutinut 

tapiissutit aamma sulinissamut tapiissutit.  

Suliniutinut tapiissutitut paasineqartarput ingerlatsinermut aalajangersimasunut tapiissutit 

aalajangersimasumik siunertalinnut aamma naammassiffissalinnut.  

Sulinissamut tapiissutit paasineqartarput tapiissutit suliassanut imaluunniit 

eqqumiitsuliornikkut ingerlaatsimut.  

Aningaasaateqarfimmut qinnuteqartoqarsinnaavoq ukiumut sisamariarluni, piffissallu 

qinnuteqarfiusinnaasut tassaapput:  

1. februar, 1. maj, 1. august, 1. november.  

Eqqumiitsuliornikkut immikkoortut assigiinngitsut qinnuteqaatigineqarsinnaasut ukuupput:  

• Illussanik titartaasarneq 

• Assilissanik eqqumiitsuliorneq 

• Filmiliorneq 

• Assassukkanik eqqumiitsuliat ilusilersuinerlu 

• Atuakkiorneq 

• Nipilersorneq 

• Isiginnaartitsineq 

Nalilersuinernik ingerlatsisoqartarpoq immikkut ilisimasallit tungaanniit eqqumiitsuliornikkut 

immikkoortut pineqartut arfineq marluk iluanni, siulersuisullu immikkut ilisimasalinnik 

taakkualu sinniisussaannik toqqaasarput.  

Immikkut ilisimasallit qinnuteqaatit nalilersoreeraangatigit, taakkua suliaat allattoqarfimmut 

tunniunneqartarput, allattoqarfiullu qinnuteqaatit kingornagut siulersuisuni 

ataatsimiinnissanut piareersartarpai.  

EA´p siulersuisui tamatuma kingornagut qinnuteqaatit pillugit ataatsimiittarput. Immikkut 

ilisimasallit inassutaat tunuliaqutaralugit siulersuisut inaarutaasumik aalajangiisarput, 

qinnuteqaat tapiiffigineqassanersoq imaluunniit itigartinneqassanersoq pillugu.  

 

2023-mi agguaaneq 

EA´p allattoqarfiata 2023-mi tiguai qinnuteqaatit 166-it, qinnuteqaatillu tamatuma 

kingornagut immikkut ilisimasalinnit nalilersorneqarsimapput eqqumiitsuliornikkut 

immikkoortut iluanni.  

EA-mi siulersuisut tiguaat suliaralugillu qinnuteqaatit 166-it, taakkunanngalu 

tapiiffigineqarput qinnuteqartut 115-it.  

- Tigusisoqarpoq qinnuteqaatinik 111-nik Suliniutinut tapiissutinut 

tapiiffigineqarnissamik, taakkunanngalu 83-it tapiiffigineqarlutik. 

- Sulinissamut tapiissutinut 55-nik tigusisoqarpoq, taakkunanngalu 32-it 

tapiiffigineqarput.  

 

Uani ataani takuneqarsinnaavoq diagrammi qinnuteqaatinut aamma 2023-mi 

aningaasaliissutinut.: 

 

Eqqumiitsuliornermi immikkoortut agguaavigineqartut 

 

Qinnuteqaateqarpoq 111-inik suliniutinut tapiissutinik, taakkunanngalu 83-it 

tapiiffigineqarlutik.  

Qinnuteqaateqarpoq sulinissamut tapiissutinik 55-nik, qinnuteqaatinillu taakkunannga 32 -

it tapiiffigineqarsimallutik.  

 

Kommunikkaarlugit agguataarneri 

2023-mi Kalaallit Nunaanni kommuninit tamanit qinnuteqartoqarpoq, uanilu ataani 

takuneqarsinnaapput qinnuteqartut tapiiffigineqartullu. 

Kalaallit Nunaanni kommunini innuttaasut amerlassusaat: 

KOMMUNIT INNUTAASUT 

AMERL. 

AVANNAATA KOMMUNIA 10.989 

KOMMUNE QEQERTALIK 5.969 

QEQQATA KOMMUNIA 9.179 

KOMMUNEQARFIK 
SERMERSOOQ 

24.229 

KOMMUNE KUJALLEQ 6.110 

 

4 5
10

85

4 32 1
7

70

3 0

Suliniutinut tapiissutit 2023                      Kommunit                  Amerlassutsit

Qinnuteqaatit Taperneqartut

Avannaata Kom.             Kom. Qeqertalik                Qeqqata Kom.                   Kom. Sermersooq          Kom. Kujalleq        Danmark

Sulinissamut tapiissutit 2023                   Kommunit Amerlassutsit

Qinnuteqaatit Taperneqartut

Avannaata Kom.             Kom. Qeqertalik              Qeqqata Kom.                 Kom. Sermersooq            Kom. Kujalleq          Danmark

Uannga: Kalaallit Nunaanni naatsorsueqqissaartarfik 

Qinnuteqartut tapiiffigineqartullu suiaassusaat 

Suiaassutsinut agguataarneri tapiiffigineqartut qinnuteqartut, kiisalu suliffeqarfiit 

qinnuteqarsimasut, uani ataani takuneqarsinnaapput:  

Sulinissamut tapiissutit 2023                Suiaassutsit Amerlassutsit

Ukioqatigiiaartumik agguataarneri 

Suliniutinnut tapiissutinut aammalu sulinissamut tapiissutinut qinnuteqaatit tiguneqartut 

aammalu qinnuteqaatit tapiiffigeneqartut, takusassianngukkat qinnuteqartuut 

ukioqatigiiaartumik agguataarneri: 

Qinnuteqaatit Taperneqartut

Tapiiffigineqarsimasut killiffii: Siusinnerusukkut, nutaat aamma itigartitat 

Nutaat amerlassusaat aamma siusinnerusukkut tapiiffigineqarsimasut 

aningaasaateqarfimmiit, kiisalu nutaat aamma siusinnerusukkut aningaasaateqarfimmiit 

itigartitat.  

